
Pwy sy’n rheoli’r byd?
· Llywodraethau? Y bobl? Ychydig o unigolion pwerus a chyfoethog? Dwy neu dair gwlad nerthol? Sefydliadau cyllidol? Corfforaethau byd-eang? Perchnogion y cyfryngau torfol?
· Mae’r byd yn lleihau, mae globaleiddio yn ffaith. Mae digwyddiadau yn UDA/China yn effeithio ar Brydain a fel arfer ar weddill y byd. Mae dibyniaeth y byd ar olew yn gwneud rhai unigolion a gwledydd yn nerthol dros ben.
· Mae protestiadau wedi bod yn erbyn globaleiddio, rheolau Masnach Rydd a chorfforaethau byd–eang, a’r hyn sy’n cael ei weld fel effaith negyddol y corfforaethau yma ar boblogaeth ac amgylchedd y byd (Seattle 1999: protestio ffyrnig oherwydd Cyfarfodydd y World Trade Organisation1).
· Mae rhai corfforaethau cyhoeddus yn hynod o rymus. Maent yn effeithio ar economi gwledydd wrth reoli faint o arian sy’n cael ei dalu i ffermwyr, am dir, am waith, am gynnyrch. 
· Nid yw lles poblogaeth y wlad, na lles yr amgylchfyd yn cyd-fynd bob amser â lles corfforaeth neu les arweinwyr gwlad. E.e. gwerth/peryglon drilio am olew yn yr Arctig ac Alasga; dinoethi fforestydd yr Amason a chymryd tir yn orfodol oddi wrth y bobl gynhenid. 
· Mae Nigeria yn cynhyrchu gwerth $20biliwn o olew yn flynyddol. Ond, mae 70% o’r boblogaeth yn byw mewn tlodi enbyd oherwydd llygredd (corruption) a thwyll. Cyfaddefodd Royal Dutch Shell eu bod wedi cyfrannu yn anfwriadol i wrthdaro, tlodi a llygredd yn yr ardal3.
· Yn 2008 dyma’r 5 cwmni cyhoeddus mwyaf dylanwadol a chyfoethog yn y byd: Walmart (UDA, adwerthu); ExxonMobil (UDA, olew); Royal Dutch Shell (Iseldiroedd/Prydain, olew); BP (Prydain, olew); Toyota Motor (Japan, ceir). Oherwydd eu grym maent yn ddylanwadol ar lefel byd-eang. Mae gan Walmart dros 2 filiwn o weithwyr cyflogedig2. Mae’r gwledydd sy’n perthyn i OPEC hefyd yn ddylanwadol a grymus.4
Grym Pobl

· Heb bobl nid oes cwmnïau na llywodraethau. Mae’n amlwg bod pobl yn camddefnyddio’u grym. Mae tlodi byd-eang yn sefyllfa ddianghenraid. Pam nad yw arian olew Nigeria yn talu am rwydwaith trafnidiaeth effeithiol er mwyn gallu mynd â nwyddau angenrheidiol a gofal meddygol i bob rhan o’r wlad? Gallwn ofyn yr un cwestiwn am nifer o wledydd eraill.
· Mae dyfeisgarwch dyn a ffrwythlondeb rhannau helaeth o’r ddaear wedi sicrhau digonedd i bawb – ond oherwydd methiant i rannu a throsglwyddo nid oes diwedd ar broblem tlodi mewn golwg.
· Gwelwn wrth astudio’r newid yn yr hinsawdd, bioamrywiaeth a’r amgylchfyd bod rhai pobl ac anifeiliaid am ddioddef, ac yn dioddef, oherwydd ymddygiad a ffordd eraill o fyw.

· Mae’r Cristion yn credu bod Duw wedi rhoi ewyllys rydd i bobl.  Ond maent wedi crwydro’n bell o syniadau Duw am fyd teg a chynhwysol fel y’i disgrifir yng nghyfraith y Jiwbilî.  Yno mae lle i bawb ac urddas i bawb yn y gymdeithas (Lef.25:14).
·  Mae hunanoldeb yn ffactor fyw ond syml ym mhenderfyniadau pobl. Mae rhannu yn rhan hanfodol o’r ffydd Gristnogol (Act.20:35).
· I’r Cristion mae’n amlwg fod pechod neu ddrygioni pobl yn arwain at gamddefnydd o rym ac at ddirywiad yn yr amgylchfyd (Diar.29:7).
· Mae’r Cristion yn credu bod Duw wedi rhoi’r byd i’w rannu a’i ddefnyddio yn ddoeth a theg. Mae’r ffydd Gristnogol yn pwysleisio trin pobl eraill yn dda (Math7:12).
Testunau Trafod
1. ‘Live more simply so that others can simply live.’ A oes posib i rym defnyddwyr (consumer power) ddylanwadu yn bositif ar lywodraethau a chorfforaethau? Pa mor realistig yw’r feddylfryd hon?
2. Fe enwyd 5 gwmni nerthol uchod. Pa gorfforaethau/cwmnïau eraill sy’n ddylanwadol yn fyd-eang? Pam eu bod mor rymus?
3. Sut y gall cyfiawnder, cynaliadwyedd a chynwysoldeb (justice, sustainabllity, inclusiveness) ddod i rym o flaen tyfiant economaidd ac arian?
Grymoedd byd-eang


Braslun o’r safbwynt Cristnogol




















Noddwyd gan Ebeneser, Caerdydd (Cynllun Agape)

